
МИНИСТЕРСТВО ЗА ТРАНСПОРТ И ВРСКИ

Врз основа на член 54 од Законот за градење („Службен весник на Република 
Македонија“ бр. 130/09, 124/10, 18/11, 36/11, 54/11, 13/12, 144/13 и 25/13), министерот за 
транспорт и врски, донесе 

П Р А В И Л Н И К 
ЗА ИЗМЕНУВАЊЕ И ДОПОЛНУВАЊЕ НА ПРАВИЛНИКОТ ЗА СОДРЖИНАТА 

НА ПРОЕКТИТЕ, ОЗНАЧУВАЊЕТО НА ПРОЕКТОТ, НАЧИНОТ НА ЗAВЕРКА НА 
ПРОЕКТОТ ОД СТРАНА НА ОДГОВОРНИТЕ ЛИЦА И НАЧИНОТ НА 

КОРИСТЕЊЕ НА ЕЛЕКТРОНСКИТЕ ЗАПИСИ

Член 1
Во Правилникот за содржината на проектите, означувањето на проектот, начинот на 

зaверка на проектот од страна на одговорните лица и начинот на користење на 
електронските записи („Службен весник на Република Македонија“ бр.24/11 и 68/13) во 
членот 16 ставовите (2) и (3) се бришат. 

Член 2
По членот 16 се додава нов член 16-а кој гласи:

„Член 16-а
(1) Проектите кои се доставуваат во електронска форма во информацискиот систем е-

одбрение за градење се изработуваат во (.PDF) формат и (.DWG) формат, во еден или 
повеќе електронски записи.

(2) Секој електронски запис во (.PDF) формат се потпишува од страна на субјектите од 
член 14 на овој правилник со валиден дигитален сертификат издаден од овластен издавач.

(3) Секој електронски запис во (.DWG) формат се потпишува само од страна на 
одговорното лице во правното лице во кое се изработува проектот, со валиден дигитален 
сертификат издаден од овластен издавач.“

Член 3
Овој правилник влегува во сила наредниот ден од денот на објавувањето во „Службен 

весник на Република Македонија“.

Бр. 01-4885/1 Mинистер
31 мај 2013 година за транспорт и врски,

Скопје Миле Јанакиески, с.р.


